КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Коми Республикаын гражданаӧс дон босьттöг юридическöй отсöгöн
могмöдöмын юалöмъяс йылысь» Коми Республикалöн Оланпас збыльмӧдан
  мераяс йылысь» Коми Республикаса Веськӧдлан котырлӧн 2012 во йирым тӧлысь 15 лунся 447 №-а шуӧмӧ вежсьӧмъяс пыртӧм йылысь
   «Коми Республикаын гражданаӧс дон босьттöг юридическöй отсöгöн могмöдöмын юалöмъяс йылысь» Коми Республикалöн Оланпасö вежсьöмъяс пыртöм йылысь» Коми Республикаса 2014 во йирым тӧлысь 31 лунся 133-РЗ №-а Оланпас серти Коми Республикаса Веськӧдлан котыр шуис:
   1. Пыртны «Коми Республикаын гражданаӧс дон босьттöг юридическöй отсöгöн могмöдöмын юалöмъяс йылысь» Коми Республикалöн Оланпас збыльмӧдан  мераяс йылысь» Коми Республикаса Веськӧдлан котырлӧн 2012 во йирым тӧлысь 15 лунся 447 №-а шуӧмӧ вежсьӧмъяс содтӧдын индӧм серти.
   2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
  Коми Республикалӧн
Веськӧдлан котырса Веськӧдлысь                              В. Тукмаков
Сыктывкар
2015 вося урасьӧм тӧлысь 2 лун
27 №
Коми Республикаса Веськӧдлан котырлӧн
2015 во урасьӧм тӧлысь 2 лунся 27 №-а шуӧм дорӧ
СОДТӦД
«Коми Республикаын гражданаӧс дон босьттöг юридическöй отсöгöн
могмöдöмын юалöмъяс йылысь» Коми Республикалöн Оланпас збыльмӧдан мераяс йылысь» Коми Республикаса Веськӧдлан котырлӧн 2012 во йирым тӧлысь 15 лунся 447 №-а шуӧмӧ пыртӧм
ВЕЖСЬӦМЪЯС
  «Коми Республикаын гражданаӧс дон босьттöг юридическöй отсöгöн могмöдöмын юалöмъяс йылысь» Коми Республикалöн Оланпас збыльмӧдан мераяс йылысь» Коми Республикаса Веськӧдлан котырлӧн 2012 во йирым тӧлысь 15 лунся 447 №-а шуӧмын:
   1. 1, 2 да 4 пунктъясын «Коми Республикаса йӧзлы отсӧг сетан агентство» кывъяс вежны «Коми Республикаса удж да йӧзӧс социальнӧя доръян министерство» кывъясӧн.
  2. 4 пунктса 4 пунктулын «сёрнитчӧмъясӧн» кыв вежны «сёрнитчӧмӧн» кывйӧн, «кырымалӧм» кыв кольны «кырымалӧм» кывйӧн.
  3. 9 пунктын «содтӧдын индӧм серти» кывъяс вежны «1 №-а содтӧдын индӧм серти» кывъясӧн.
  4. Содтыны татшӧм  91  пункт:
  «91. Вынсьӧдны дон босьттöг юридическöй отсöгöн могмöдан канму система серти виччысьтӧм лоӧмторйӧ веськалöм йöзöн дон босьттöг юридическöй отсöг вылö инöд збыльмöдöмлысь пöрадок, условиеяс да котыртана-инöда могмöдöм 2 №-а содтӧдын индӧм серти.».
  5. Шуӧм дорӧ содтӧдлӧн грифын «содтӧд» кыв вежны «1 №-а содтӧд» кывъясӧн.
   6. Содтыны шуӧмӧ 2 №-а содтӧд тайӧ вежсьӧмъяс дорӧ содтӧдын индӧм серти.
«Коми Республикаын гражданаӧс  дон босьттöг юридическöй отсöгöн
могмöдöмын юалöмъяс йылысь» 
Коми Республикалöн Оланпас збыльмӧдан мераяс йылысь» 
Коми Республикаса Веськӧдлан котырлӧн 
2012 во йирым тӧлысь 15 лунся 447 №-а шуӧмӧ 
пыртӧм вежсьӧмъяс дорӧ 
СОДТӦД
«ВЫНСЬӦДӦМА
Коми Республикаса Веськӧдлан котырлӧн 
2012 во йирым тӧлысь 15 лунся 447 №-а шуӧмӧн
(2 №-а  содтӧд)
Дон босьттöг юридическöй отсöгöн могмöдан канму система серти виччысьтӧм лоӧмторйӧ веськалöм йöзöн дон босьттöг юридическöй отсöг вылö инöд збыльмöдöмлысь 
ПÖРАДОК, 
условиеяс да котыртана-инöда могмöдöм
     1. Тайӧ Пӧрадокыс ладмӧдӧ дон босьттöг юридическöй отсöгöн могмöдан канму система серти виччысьтöм лоӧмторйӧ веськалöм йöзöн дон босьттöг юридическöй отсöг вылö инöд збыльмöдöмлысь условиеяс да котыртана-инöда могмöдöм (водзӧ – Пӧрадок).
    2. Дон босьттöг юридическöй отсöг вылӧ инӧд сетсьӧ татшӧм гражданалы, кодъяс веськалісны виччысьтöм лоӧмторйӧ:
   1) верӧслы (гӧтырлы), коді вӧлі гижсьӧма пӧгибнитӧмакӧд (кувсьӧмакӧд) виччысьтӧм  лоӧмтор вӧсна пӧгибнитан (кувсян) лун вылӧ;  
   2) виччысьтӧм лоӧмтор вӧсна  пӧгибнитӧмалӧн (кувсьӧмалӧн) челядьлы;
   3) виччысьтӧм лоӧмтор вӧсна пӧгибнитӧмалӧн (кувсьӧмалӧн) бать-мамлы;
   4) йӧзлы, кодъясӧс тырвыйӧ видзис виччысьтӧм лоӧмтор вӧсна пӧгибнитӧм (кувсьӧм), либӧ кодъяслы сійӧ вӧлі сетӧ отсӧг, мый вӧлі налӧн олӧмын сьӧмӧн могмӧдысь пыр кадся да подув источникӧн, а сідзжӧ мукӧд йӧзлы, кодъясӧс лыддьӧны иждивенечьясӧн Россия Федерацияса оланпастэчасӧн урчитӧм пӧрадокын;
   5) гражданалы, кодъяслӧн торксис дзоньвидзалуныс виччысьтӧм лоӧмтор вӧсна;
   6) гражданалы, кодъяс виччысьтӧм лоӧмтор вӧсна воштісны олан жыр либӧ кодъяс дзоньнас либӧ мыйкӧ мында воштісны   мукӧд эмбур либӧ документъяс.
   3. Виччысьтӧм лоӧмторйӧ веськалӧм йӧз вермӧны збыльмӧдны  дон босьттöг юридическöй отсöг вылӧ ассьыныс инӧдсӧ веськыда асьныс либӧ найӧс петкӧдлысь пыр.
  4. Виччысьтӧм лоӧмторйӧ веськалӧм йӧзлы дон босьттöг юридическöй отсöг сетӧны Коми Республикаын дон босьттöг юридическöй отсöг сетан канму системаса участникъяс, кодъясӧс индӧма «Россия Федерацияын дон босьттöг юридическöй отсöг сетӧм йылысь» 2011 во вӧльгым тӧлысь 21 лунся 324-ФЗ №-а Федеральнӧй оланпас серти (водзӧ - дон босьттöг юридическöй отсöг сетан системаса участник) дон босьттöг юридическöй отсӧг сетӧм йылысь шыӧдчӧм подув вылын.
 5. Виччысьтӧм лоӧмторйӧ веськалӧм гражданин (водзӧ – шыӧдчысь) дон босьттöг юридическöй отсöг босьтӧм могысь гижӧмӧн сетӧ шыӧдчӧм дон босьттöг юридическöй отсöг сетан системаса участниклы.
 6.  Дон босьттöг юридическöй отсöг босьтӧм йылысь шыӧдчӧмкӧд ӧтшӧтш шыӧдчысь сетӧ дон босьттöг юридическöй отсöг сетан системаса участниклы татшӧм документъяс:
   1) паспорт либӧ мукӧд документ, мый эскӧдӧ Россия Федерацияса гражданство;
   2) документъяс, кутшӧмъяс индӧны, мый шыӧдчысьыс пырӧ сэтшӧм категория йӧз лыдӧ, кодъяслӧн эм инӧд дон босьттöг юридическöй отсöг босьтӧм вылӧ:
   а) виччысьтӧм лоӧмторйӧ веськалӧм вӧсна пӧгибнитӧм (кувсьӧм) мортлӧн кулӧм йылысь эскӧдангижӧд, ёрд да медицина боксянь экспертизалӧн акт либӧ уголовнӧй делӧ восьтӧмын ӧткажитӧм (делӧ кузя удж дугӧдӧм) йылысь шуӧм – виччысьтӧм лоӧмторйӧ веськалӧм вӧсна морт  пӧгибнитӧмлысь (кувсьӧмлысь) збыльлунсӧ эскӧдӧм могысь;
   б) гӧтрасьӧм йылысь эскӧдангижӧд, чужӧм йылысь эскӧдангижӧд либӧ татшӧмторлысь збыльлунсӧ индӧм йылысь ёрдлӧн решение – лӧсялӧмӧн гӧтырлы (верӧслы), коді  вӧлі гижсьӧма пӧгибнитӧмакӧд (кувсьӧмакӧд) виччысьтӧм лоӧмтор вӧсна пӧгибнитан (кувсян) лун вылӧ,  виччысьтӧм лоӧмтор вӧсна пӧгибнитӧмалӧн (кувсьӧмалӧн) челядьлы да мам-батьлы рӧдвуж йитӧдъяслысь  збыльлунсӧ эскӧдӧм могысь либӧ иждивенечӧн лоӧмлысь збыльлунсӧ урчитӧм йылысь ёрдлӧн решение – йӧзлы, кодъяс вӧліны виччысьтӧм лоӧмтор вӧсна пӧгибнитӧмалы (кувсьӧмалы) иждивенечьясӧн;
  в) ёрд да медицина боксянь экспертиза, виччысьтӧм лоӧмтор эскӧдысь документъяс (актъяс, уполномочитӧм органъясса документъяс), - гражданалы,  кодъяслӧн виччысьтӧм лоӧмтор вӧсна торксис дзоньвидзалун;
  г)  виччысьтӧм лоӧмтор вӧсна олан жыр, мукӧд эмбур либӧ документъяс  тшыкӧм либӧ воштӧм йылысь уполномочитӧм органъяссянь актъяс, справкаяс – гражданалы, кодъяс виччысьтӧм лоӧмтор вӧсна воштісны олан жырсӧ либӧ кодъяс дзоньнас либӧ мыйкӧ мында воштісны   мукӧд эмбур либӧ документъяс;
  3) петкӧдлысьӧс эскӧдысь документ, гражданинсянь сылысь интересъяс петкӧдлӧм вылӧ оланпастэчас серти оформитӧм гижӧда эсканпас, мый эскӧдӧ петкӧдлысьлысь уджмогъяссӧ, -  эсканпас серти гражданинӧс петкӧдлысьлы.
  Документъяссӧ сетӧ шыӧдчысь оригиналъясӧн либӧ колана нога эскӧдӧм копияясӧн.
  Сэк, кор документъяссӧ ыстӧны пошта пыр,  тайӧ пунктын индӧм документъяслысь подлинникъяс оз ыстыны, ыстӧм документ копияяслысь збыльлунсӧ да  шыӧдчӧм вылын кырымпаслысь збыльлунсӧ   эскӧдӧныфедеральнӧй оланпастэчасын урчитӧм пӧрадок серти.
  Тайӧ пунктын индӧм шыӧдчӧм да документъяс позьӧ сетны электроннӧй документъясӧн шыӧдчысьлӧн электроннӧй кырымпасӧн эскӧдӧмӧн ӧтув вӧдитчан  юӧр сетан да телекоммуникационнӧй везйӧн вӧдитчӧмӧн, сы лыдын  «Ӧтуввез» юӧр сетан да телекоммуникационнӧй везйӧн, тшӧтш Канму да муниципальнӧй услугаяслӧн (могъяслӧн)  ӧтувъя  портал да (либӧ) Коми Республикаса канму да муниципальнӧй услугаяслӧн (могъяслӧн) портал.
   7. Виччысьтӧм лоӧмторйӧ веськалӧм гражданинлысь шыӧдчӧмсӧ пасйӧ дон босьттöг юридическöй отсöг сетан системаса участник сылӧн воан лунӧ.
    Дон босьттöг юридическöй отсöгла шыӧдчысьӧн либӧ сійӧс петкӧдлысьӧн шыӧдчан лунӧн лыддьыссьӧ дон босьттöг юридическöй отсöг сетан системаса участникӧн шыӧдчӧмсӧ пасъян луныс.
    Дон босьттöг юридическöй отсöг босьтӧм йылысь шыӧдчӧмкӧд сетӧм документъяслӧн подлинникъяслысь копияяссӧ дасьтӧ да эскӧдӧ дон босьттöг юридическöй отсöг сетан системаса участник.
   Документъяслысь  подлинникъяс бӧр сетӧны найӧс сетысь мортлы    дон босьттöг юридическöй отсöгла шыӧдчан лунӧ.
   8. Коми Республикаса олӧмӧ пӧртысь власьт органъяс наӧн збыльмӧдан могъяс серти, налӧн ведомствоувса учреждениеяс сетӧны тайӧ Пӧрадоклӧн 2 пунктын индӧм гражданалы    дон босьттöг юридическöй отсöг устнӧя да гижӧмӧн  инӧда консультируйтӧмӧн юалӧмъяс серти, кутшӧмъяс пырӧны налӧн компетенцияӧ, гражданалысь шыӧдчӧмъяс видлалӧм вылӧ федеральнӧй оланпасӧн урчитӧм пӧрадок серти да кадколастъясӧ.
   9. Юридическӧй канму бюрояс, адвокатъяс да    дон босьттöг юридическöй отсöг сетан системаса мукӧд участник сетӧны тайӧ Пӧрадокса 2 пунктын индӧм гражданалы   дон босьттöг юридическöй отсöг:
  1) устнӧя да гижӧмӧн инӧда консультируйтӧмӧн;
  2) шыӧдчӧмъяс, норасьӧмъяс, корӧмъяс да инӧда мукӧд документ лӧсьӧдӧмӧн;
  3) ёрдъясын, канму да муниципальнӧй органъясын, организацияясын гражданалысь интересъяс петкӧдлӧмӧн «Россия Федерацияын дон босьттöг юридическöй отсöг сетӧм йылысь» Федеральнӧй оланпасӧн, мукӧд федеральнӧй оланпасӧн да Коми Республикаса оланпасъясӧн  урчитӧм случайяс дырйи да пӧрадок серти.
    10. Дон босьттöг юридическöй отсöг сетан системаса участникъяс оз сетны дон босьттöг юридическöй отсöг:
   1) сэк, кор дон босьттöг юридическöй отсöгла шыӧдчӧ гражданин, коді оз пыр тайӧ Пӧрадокса 2 пунктын индӧм гражданаяс категорияӧ;
  2) сэк, кор дон босьттöг юридическöй отсöгла шыӧдчӧ гражданин юалӧм серти, кутшӧм оз пыр дон босьттöг юридическöй отсöг сетан случайяс дорӧ, мый урчитӧма «Россия Федерацияын дон босьттöг юридическöй отсöг сетӧм йылысь» Федеральнӧй оланпаслӧн 20 статьяын;
  3) «Россия Федерацияын дон босьттöг юридическöй отсöг сетӧм йылысь» Федеральнӧй оланпаслӧн 21 статьяӧн урчитӧм случайяс дырйи.
   11. Шыӧдчысьлӧн эм инӧд мӧдысь шыӧдчыны дон босьттöг юридическöй отсöгла сэк, кор сылы эз сетны дон босьттöг юридическöй отсöгсӧ тайӧ Пӧрадоклӧн 10 пунктса 3 пунктув. 
